
’san mslubay ni mama’ Tana’

nanu’ squ hngawan ryax wal gasa ga, rasun sami rgyax ni yaba’ mu.
maki’ ska’ tugiy ga kyan qutux tayux utuw csalan gluw myan.

nanu’ mhngaw sami ga rasun sami ni gsuyan mu Watan bih qutux ubah,
nanu’ kung ru Laysa’ ru Taymu’, Syat, mtzyu’ sami hi’ kwara’ musa’ mluw
Kya, si kta cyux qutux ’san mslubay cyux maki’ bih puging ghuniqg, ru kura’
ubah ga cyux gwayan na k’man ru ini’ si kta qu osa’ bih tayax hiya’, nanak
gutux wahiy qu cyux niya’ ’san mslubay gasa.

Watan qu wal si usa’ mslubay txal, ta qu wal gasa ga wayal niya’ si
ginbwakiy qu k’man gmiway sa ubah gasa, ruw ’nyal lga, ini’ kusa nanu’
hiya’, ruw kmal Laysa’ maha mswa’ piy! ga siy psyag nanak qu Watan
maha si tlami nanak! nanu’ wal uzi qu Laysa’ gasa, siy kta ru “ waw! ”
memaw maha hmwaw, ru nyal lga, siy myan ptnag kwara’ maha “ mswa’
piy! 7, ga ini’ kayal uzi, ru Taymu’ qu wal si qul wal tyubis, ru ktan Iga
“waw! ” cyux muci hmwaw uzi, mwabh lga, ini’ kayal uzi, siy kal maha ta
kinblag balay, si tlami nanak, nanu’ maha kya kwara’ la Siyat uzi, ru kung
musa’ la, aring saku’ mszyubis lga, wal si syax qu ubah gasa, tngan te
twahiq ga ktan kwara’ galang te hugal ka cyuw ki’an na plmukan, ru ktan te

zik niya’ Iga, aw’ baqg wal si sbu’ zkzyuk balay, memaw ini’ bagi smru’

nanak qu inkawxan lungan ru “ waw! ” maha saku’ hmwaw uziy la! baga ini’
siy gnrhuw cbing lIgi mngungu’ balay uzi Irwa! mbzinah saku” mwah puging
ghuniq lga, cyuw siy khig! higq! msyag kwara’ mnwah msyubis, ru msyaq
saku’ uzi, baha mswa’ mnglung ku’ nanak maha *“ aw’ iyat laha nanak
thuzyay msyubis sa nyan nasa kngun na tshisan!

mwah sami ngasal Iga, skayal mu yaba’ qu zyuwaw gasa, ru kmal yaba’
maha “ tsbisan gasa hiya’ ga tshisan ni Tana’ sraral, nwahan smbil kya ni
mama’ Wilang qu Tana’, ru pyaran niya’ mwah ngasal, gi aki’ niya’ ktan
maha, kuna bag nanak mqgyanux qu Tana’ mru, halan niya’ smbil kiya,
nanu’ yasa qu tsbisan ni Tana’ sawn myan qu lalu’ na ubah qasa la. ” ru
kmal yaba’ maha sraral ga mutuw naha’ sawn gasa mita’ inlungan na lagi’
mlikuy sraral, nanu’ yasa qu aw’ maha kya qu psbaqg lagi’ na Tayal sraral ga

maha saku’ Imnglung nanak’.

